
ХҮНИЙ НӨӨЦИЙН 2022 ОНЫ ДЭЛГЭРЭНГҮЙ ТАЙЛАН 
   
 
2022 оны 12 дугаар сарын 05 
 
        1. Хүний нөөц:  

Төрийн албан хаагчийн сургалт, ажиллах нөхцөл, нийгмийн баталгааг хангах 
хөтөлбөрийг 2022 онд хэрэгжүүлэх төлөвлөгөөний хэрэгжилтийг ханган ажиллаж Засгийн 
газрын 2020 оны 206 дугаар тогтоолын 4 дүгээр хавсралтын дагуу 7 үйл ажиллагаа 14 
шалгуур үзүүлэлтийн хүрээнд хагас, бүтэн жилээр гарган Нийслэлийн Засаг даргын Тамгын 
газрын Хүний нөөцийн удирдлагын хэлтэст хүргүүлж ажилласан.  

 
Төрийн албан хаагчийн сургалтын хөтөлбөрийг 2022 онд хэрэгжүүлэх төлөвлөгөөг 

боловсруулан 2022 оны 01 дүгээр сарын 03-ны өдөр батлуулж хэрэгжилтийг хангаж Монгол 
Улсын Засгийн газрын 2021 оны 360 дугаар тогтоол, Нийслэлийн Засаг даргын 2021 оны 
“Нийслэлийн Засаг даргын эрхлэх асуудлын хүрээний зарим агентлагийн зохион 
байгуулалтын бүтэц, орон тооны хязгаарыг шинэчлэн батлах тухай” А/1059 дүгээр 
захирамжийн дагуу Нийслэлийн Спортын хороо нь Нийслэлийн Биеийн тамир, спортын газар 
нэртэйгээр Захиргаа, төлөвлөлт, санхүүгийн хэлтэс, Спорт, нийтийн биеийн тамирын хэлтэс 
гэсэн 2 хэлтэстэй 16 хүртэл орон тоотой байхаар баталсны дагуу байгууллагын тамга 
тэмдгийг Улсын бүртгэлийн хэлтсээр солиулж, Нийслэлийн Биеийн тамир, спортын газрын 
даргын 2022 оны А/01 дүгээр тушаалаар байгууллагын бүтэц орон тоог шинэчлэн тогтоож, 
албан хаагчдыг албан тушаалд шилжүүлэн томилсон. 

 
Газрын даргын 2022 оны А/01 дүгээр тушаалаар байгууллагын бүтэц орон шинэчлэн 

тогтоож, батлагдсан орон тооны дагуу албан тушаалын тодорхойлолтыг шинэчлэн 
боловсруулж, Төрийн албаны Зөвлөлийн Нийслэл дэх салбар зөвлөлд хянуулж, Төрийн 
албаны зөвлөлийн 2022 оны 357 дугаар тогтоолоор 13 төрийн жинхэнэ албан хаагчийн албан 
тушаалын тодорхойлолтыг батлуулсан. 

 

 
 

Нийслэлийн Засаг даргын 2022 оны “Төрийн захиргааны албан тушаалын зэрэг дэв, 

түүний нэмэгдэл олгох тухай” А/641 дүгээр захирамж, байгууллагын даргын 2022 оны Б/09 

дүгээр тушаалаар 1 албан хаагч дэс түшмэл дөтгөөр зэрэг, 2 албан хаагч дэс түшмэл гутгаар 

зэргийн нэмэгдлийг 2022 оны 05 дугаар сарын 01-ний өдрөөс эхлэн олгосон.  

Байгууллагын жилийн төсвийн 80 хувийг албан хаагчдын цалин, шагнал, урамшууллын 

зардал эзэлж байгаа бөгөөд албан хаагчдын гүйцэтгэлийн төлөвлөгөөний биелэлтийг хагас 



бүтэн жилээр үнэлж дүгнэн А, В үнэлэгдсэн албан хаагчдад нийтдээ 171,912 сая төгрөгийн 

урамшуулал олгосон. 

Монголын Тулгар төрийн 2231, Их Монгол улсын 816, Ардын хувьсгалын 100, 101 
жилийн ой, Нийслэлийн Биеийн тамир, спортын газрын 60 жилийн ойг тохиолдуулан нийслэл, 
дүүргийн биеийн тамир, спортын газар, хороодын ажилтан, албан хаагчдыг Биеийн тамир 
спортын улсын хороо, Монголын Үндэсний олимпын хороо, Нийслэлийн Иргэдийн 
Төлөөлөгчдийн хурал, Нийслэлийн Засаг даргын шагналуудаар шагнуулахаар нийт 28 хүний 
шагналын тодорхойлолтыг бүрдүүлж холбогдох дээд байгууллагуудад хүргүүлсэн.  

 
Монгол Улсын Засгийн газрын 2022 оны “Тогтоолын хавсралтад нэмэлт, өөрчлөлт 

оруулах тухай” 192, 194 дүгээр тогтоолын хүрээнд байгууллагын даргын 2022 оны “Бүтэц 
орон тоо батлах, цалин шинэчлэн тогтоох тухай” А/23 дугаар тушаалаар нийт албан хаагчдын 
ангилал, зэрэглэлийг ахиулж цалин, урамшууллыг олгосон болно.Төрийн албаны “Хүний 
нөөцийн удирдлагын мэдээллийн тогтолцоо” шинэчлэгдсэн цахим системд албан хаагчдын 
мэдээллийг 2022 оны 01 дүгээр сарын 25-ны өдөр бүрэн оруулан баяжуулж, цалингийн 
нэгдсэн системд холболт хийж, албан хаагчдын цалинг цахим системээр олгох ажлыг зохион 
байгуулан явуулж байна. 

 
 

Төрийн жинхэнэ албан тушаалын 5 сул орон тоог нөхөн бүрдүүлэх зорилгоор нийтэд 
нээлттэй зарлаж, сул орон тооны мэдээлэл, сонгон шалгаруулалтын захиалгыг Нийслэлийн 
Засаг даргын Тамгын газар Төрийн албаны Зөвлөлийн Нийслэл дэх салбар зөвлөлийн 
нарийн бичгийн даргад 2022 оны 06 дугаар сарын 03, 10 дугаар сарын 05, 12 дугаар сарын 
03-ны өдрүүдэд ERP чатаар хүргүүлсэн. 

 
Сул орон тоог нөхөх сонгон шалгаруулалтын тусгай шалгалтыг 2022 оны 11 дүгээр 

сарын 23-ны өдөр зарласан боловч тусгай шалгалтад хамрагдсан иргэн байхгүйгээс сул орон 
тоог нөхөх боломжгүй байна. 

 
Байгууллагын даргын 2022 оны 06 дугаар сарын 02-ны өдрийн Б/11 дүгээр тушаалаар 

ЭБАТ-ны ажлыг хариуцсан. 
 
Засгийн газрын 2019 оны “Төрийн захиргааны албан тушаалын ангилал, зэрэглэл, 

жагсаалт батлах тухай”  275 дугаар тогтоолоор баталсныг Засгийн газрын 2022 оны 194 
дүгээр тогтоолоор Нутгийн захиргааны байгууллагын албан тушаалын зэрэглэлийг нэмэлт 
өөрчлөлт оруулсан. 

 



Тус тогтоолын хүрээнд байгууллагын албан хаагчид ТЗ-6-аас дээш ангилалд шилжсэн 
тул 2021 оны ХАСХОМ –ийг 6 албан хаагч 30 хоногийн дотор буюу хугацаандаа нэмж 
мэдүүллээ.  

 
Авлигын эсрэг 2022 оны үйл ажиллааны төлөвлөгөөний биелэлтийг хагас, бүтэн жилээр 

гарган Нийслэлийн Засаг даргын Тамгын газрын Хүний нөөцийн удирдлагын хэлтэст 
хүргүүлсэн. 

 
 2.Сургалт: 
Нийслэлийн Засаг даргын Тамгын газар, Нийслэлийн Хүний нөөцийн хөгжлийн төв, 

Удирдлагын академи, JCI Монгол байгууллага хамтран “Алсын хараа 2050” Монгол Улсын 
урт хугацааны хөгжлийн бодлого, “Шинэ сэргэлтийн бодлого”-ыг олон нийтэд сурталчлах 
ажлын хүрээнд Нийслэл “RISE-Аcademy” арга хэмжээг 2022 оны 03 дугаар сарын 26-27-ны 
өдрүүдэд зохион байгуулагдсан сургалтад байгууллагын дарга хамрагдсан. 

  

 
 
 Удирдлагын академиас зохион байгуулсан Алсын хараа 2050" Монгол улсын урт 
хугацааны хөгжлийн бодлого: Төлөвлөлт, хэрэгжилт, үнэлгээ цахим сургалтад байгууллагын 
4 албан хаагчийг хамруулж амжилттай төгсөж гэрчилгээ эзэмшсэн.  
 

Удирдлагын академиас 2022 оны 10 дугаар сарын 04-нөөс 11-ний хооронд зохион 
байгуулсан “Төсвийн хөрөнгө оруулалтын удирдлага: Үр ашгийн болон эрсдэлийн шинжилгээ” 
сэдэв 16 цагийн цахим сургалтад ахлах мэргэжилтэн Г.Бямбасайхан хамрагдаж №22/1322 
дугаартай үнэмлэх авсан. 

 
Удирдлагын академиас 2022 оны 10 дугаар сарын 10-наас 14-ний хооронд зохион 

байгуулсан “Төрийн албан хаагчийн хөдөлмөрийн харилцааны зохицуулалтын шинэчлэл”  
сэдэвт 20 цагийн цахим сургалтад мэргэжилтэн М.Цогзолмаа хамрагдаж №22/1675 дугаартай 
үнэмлэх эзэмшсэн. 

 
Удирдлагын академиас 2022 оны 10 дугаар сараас 2023 оны 02 дугаар сарын хооронд 

зохион байгуулж байгаа Ахлах түшмэлийн мэргэшүүлэх багц танхим, цахим хосолсон 
сургалтад мэргэжилтэн М.Цогзолмаа, төрийн албанд анх томилогдсон төрийн албан хаагчийг 



мэргэшүүлэх богино хугацааны танхим, цахим хосолсон сургалтад мэргэжилтэн Б.Оюунтуяа 
нар тус хамрагдаж байна.  
 

2022 оны 03 дугаар сарын 14-ний өдөр зохион байгуулагдсан Монгол Улсын 
Ерөнхийлөгчийн санаачлагаар зохион байгуулсан Нийгмийн хөгжилд эрэгтэйчүүдийн 
оролцоо, манлайлал сэдэвт зөвлөгөөнд мэргэжилтэн У.Буян-Орших хамрагдсан.  

 
 
Төрийн албаны зөвлөлөөс пүрэв гараг бүрт зохион байгуулдаг 7/4/10 арга зүйн 23 

удаагийн цахим сургалтад нийслэл, дүүргийн биеийн тамир, спортын байгууллагын 
давхардсан тоогоор 500 гаруй албан хаагчид хамрагдсан.  

 

  
 
Биеийн тамир, спортын улсын хороо, Монголын Үндэснийн Олимпын хороо болон 

салбарын байгууллагуудаас цахим, танхим хосолсон 8 удаагийн сургалт, уулзалтад нийслэл, 
дүүргийн Биеийн тамир, спортын газар, хорооны давхардсан тоогоор 120-оод албан хаагч 
хамрагдсан байна. 



 
 

Нийслэлийн Засаг даргын Тамгын газар болон Хүний нөөцийн удирдлагын хэлтэс,  
Хүний нөөцийн хөгжлийн төвөөс 2022 онд 23 удаагийн сургалт, зөвлөгөөнд давхардсан 
тоогоор 52 албан хаагч хамрагдсан. 

 

 
 

 

 

НИЙСЛЭЛИЙН БИЕИЙН ТАМИР, СПОРТЫН ГАЗАР 


